
1. НОРМАТИВТІК СІЛТЕМЕЛЕР 

 

Осы Ереже келесі нормативтік құжаттардың талаптарын ескере отырып 

әзірленді: 

- Қазақстан Республикасы Білім және ғылым министрінің 2017 жылғы 27 

шілдедегі № 355 бұйрығы;  

- Қазақстан Республикасының 2007 жылғы 27 шілдедегі «Білім туралы» 

Заңының 44 бабының 9 тармағы;  

- Білім беру ұйымдарында қамқоршылық кеңесінің жұмысын 

ұйымдастырудың және оны сайлау тәртібінің үлгілік қағидалары; 

- Қазақстан Республикасының 2007 жылғы 27 шілдедегі Білім туралы 

Заңының 51-бабы 1-тармағының 2) және 3) тармақшалары; 

- Сыбайлас жемқорлыққа қарсы іс-қимыл бойынша ISO 37001 

халықаралық стандарты. 

- СТ 044/002-2021 Ішкі нормативті құжаттарды басқару; 

- СТ 044/009-2021 Жақсартуды жоспарлау; 

- СТ 044/020-2021 Ішкі аудит; 

- СТ 044/021-2021 Сәйкессіздіктерді басқару, түзетуші әрекеттер; 

- СТ 044/007-2022 Жазбаларды басқару; 

- СТ 044/004-2022 Қызметтік құжаттарды басқару; 

- СТ 044/023-2023 Білім беру қызметінің ішкі сапаны қамтамасыз ету.  

 

2. ТЕРМИНДЕР, АНЫҚТАМАЛАР, БЕЛГІЛЕР МЕН ҚЫСҚАРТУЛАР 

 

Осы құжатта мынадай терминдер, анықтамалар, қысқартулар мен 

белгілер қолданылады: 

«ОҚМА» АҚ - «Оңтүстік Қазақстан медицина академиясы» Акционерлік 

қоғамы; 

СТ- стандарт, 

ISO- халықаралық стандарт. 

 

3. ЖАЛПЫ ЕРЕЖЕЛЕР 

 

«Оңтүстік Қазақстан медицина академиясы» АҚ (бұдан әрі – «ОҚМА» 

АҚ) жанындағы медицина колледдің Қамқоршылық кеңесін ұйымдастыру 

туралы ережесі (бұдан әрі — Ереже) Қазақстан Республикасы Білім және 

ғылым министрінің 2017 жылғы 27 шілдедегі № 355 бұйрығы негізінде, 

Қазақстан Республикасының 2007 жылғы 27 шілдедегі «Білім туралы» 

Заңының 44 бабының 9 тармағына сәйкес және «Білім беру ұйымдарында 

қамқоршылық кеңесінің жұмысын ұйымдастырудың және оны сайлау 

тәртібінің үлгілік қағидаларына» сәйкес әзірленді. 

Қамқоршылық кеңес «ОҚМА» АҚ жанындағы медицина колледжінің 

бөлімдерімен, ата-аналар комитетімен, жергілікті атқарушы органдарымен, 

мүдделі мемлекеттік органдарымен және басқа да жеке және/немесе заңды 

тұлғалармен өзара жұмыс жасайды. 

Қамқоршылық кеңес мүшелерінің өкілеттіктері ақысыз негізінде 

жұмысын жүзеге асырады. 

 

4. ҚАМҚОРШЫЛЫҚ КЕҢЕСІҢ САЙЛАУ ТӘРТІБІ ЖӘНЕ ҚҰРАМЫ 

 

Қамқоршылық кеңестің құрамын тиісті саланың уәкілетті орган немесе 

білім беру саласындағы жергілікті атқарушы орган бекітеді. Қамқоршылық 

кеңестің мүшелігіне кандидаттардың жазбаша келісімімен алынған ұсыныстар 

негізінде ұйымдастырады. 

Қамқоршылық кеңесінің құрамына: 

- жергілікті, атқарушы және құқық қорғау органдарының өкілдері; 

- жұмыс берушілер мен әлеуметтік әріптестердің өкілдері; 

- коммерциялық емес ұйымдардың өкілдері (бар болса); 

- ата-аналар комитеті ұсынған әрбір курстан білім алушылардың бір ата-

анасы немесе заңды өкілі; 

- қайырымдылық қорының өкілдері (бар болса). 

«ОҚМА» АҚ жанындағы медицина колледжінің директоры немесе оның 

орынбасарлары оның кеңесіне қатысады. 

Қамқоршылық кеңестің құрамына Қазақстан Республикасының 2007 

жылғы 27 шілдедегі «Білім туралы» Заңының 51-бабы 1-тармағының 2) және 

3) тармақшаларында көрсетілген тұлғалар кірмейді. 

Қамқоршылық кеңес мүшелерінің саны тақ болып табылады және 

колледж директорымен немесе бір-бірімен жақын туыстық қарым-қатынас 

болмауы тиіс. Қамқоршылық кеңес мүшелерінің өкілеттік мерзімі бір жылды 

құрайды. Колледж қызметкерлері қамқоршылық кеңесінің мүшесі бола 

алмайды.  

Қамқоршылық кеңес құрамына мемлекеттік органдардан үш өкіл ғана 

тағайындалады. Қамқоршылық кеңестің төрағасы немесе басшысы кеңес 

барысында ашық дауыс беру жолымен көпшілік дауыспен сайланада (қайта 

сайланатын). Мемлекеттік органдардың өкілдерін Қамқоршылық кеңесінің 

төрағасы мемлекеттік органдардың өкілдеріне өзінің өкілеттілігін жүргізе 

алмайды және оның міндеттерін орындауға тиым салынады.  

Қамқоршылық кеңес төрағасының лауазымын мемлекеттік органдардың 

өкілдерінен басқа дауыс беру арқылы кеңестің кез келген мүшесі орындай 

алады. Төраға Қамқоршылық кеңестің атынан әрекет етеді және осы Ережеге 

сәйкес оның өкілеттігін жүзеге асырады. Қамқоршылық кеңестің жұмысын 

хатшы ұйымдастырады. 

 

5. ҚАМҚОРШЫЛЫҚ КЕҢЕСІНІҢ ЖҰМЫСЫН  

ҰЙЫМДАСТЫРУ ТӘРТІБІ 

 

Қамқоршылық кеңеске оның төрағасы өз бастамасы бойынша, 

Қамқоршылық кеңес мүшелерінің жалпы санының үштен екісінің бастамасы 

бойынша шақырады. 

Қамқоршылық кеңеске шақыру туралы хабарламаға Қамқоршылық 

кеңестің төрағасы қол қояды және кеңес өтетін мерзімге дейін кешіктірмей 

жеті жұмыс күн ішінде колледждің қызметкерлеріне ақпарат таратылуы тиіс. 

Хабарламада кеңестің өткізілетін күні, уақыты және орны көрсетіледі.  Хатшы 

хабарламада көрсетілген кеңестің күн тәртібінде қаралатын сұрақтардың 

себеп-салдарын, кеңеске ұсынылатын қажетті құжаттарын қоса береді. 

Хабарлама алған соң, кеңестің мүшелері кеңес өтетін бір күн бұрын хатшыға 

қажетті ақпаратты беруі тиіс және қатысатын немесе қатыспайтыны туралы 

хабарлайды. Қамқоршылық кеңеске шақыру туралы хабарлама түскен соң, 

кеңестің төрағасы бес жұмыс күннен кешіктірмей қамқоршылық кеңес 

мүшелерін шақырады.  Қажеттілігіне қарай кеңес үш айда бір рет өткізіледі. 

Қамқоршылық кеңестің барлық мүшелері өткізу уақыты мен орны туралы  

хабардар бола тұра, оның  үштен екісі қатысатын болса, онда кеңестің 

қабылданған шешімі заңды болып саналады. Кеңестің кез келген мүшесі өз 

дауысын кеңестің басқа мүшесіне немесе сенімхат арқылы басқа тұлғаға 

дауыс беру құқығын бере алмайды.  

 «ОҚМА» АҚ жанындағы медицина колледжінің қарамағындағы  

Қамқоршылық кеңесінің әрбір мүшесі дауыс беру кезінде бір дауысқа ие. 

кеңестің шешімі оның қатысқан мүшелерінің көпшілік даусымен ашық дауыс 

беру арқылы қабылданады. Шешімді жақтайтын және шешімге қарсы 

тұлғалардың дауысы тең болған жағдайда, шешу дауысты кеңес төрағасы 

немесе төрағаның қызметін атқаратын тұлға береді.  

Қамқоршылық кеңестің шешімі хаттамамен ресімделеді, оған кеңеске 

қатысқан барлық мүшелер қол қояды.Хаттама кеңес өткізілгеннен соң үш 

жұмыс күн ішінде тиісті саланың уәкілетті органына немесе білім беру 

саласындағы жергілікті атқарушы органға жіберіледі. Тиісті саланың уәкілетті 

органы немесе білім беру саласындағы жергілікті атқарушы орган 

Қамқоршылық кеңес қабылдаған шешімдер туралы ақпаратты өзінің 

интернет-ресурсында орналастырады. 

Білім беру ұйымдарына қайырымдылық көмек ерікті түрде өтеусіз 

негізде көрсетіледі және осы Ережеде көзделген тәртіппен кеңестің шешімі 

бойынша ғана жұмсалады. 

«ОҚМА» АҚ жанындағы медицина колледжі қабылдаған 

қайырымдылық көмектен түскен кез келген қаражатты Екінші деңгейдегі 

банкте ашылған шотқа аударылады. 

Қайырымдылық көмектен түсетін қаражат  мынадай мақсаттарға 

жұмсалады: 

- білім беру ұйымдарының білім алушылары мен тәрбиеленушілерді 

әлеуметтік қолдауға; 

- колледждің материалдық-техникалық базасын жетілдіруге; 

- спортты дамыту, дарынды балаларды қолдауға. 

Жыл сайын жұмсаған қаражатты жылдың қорытынды есебінде 

көрсетіліп, тиісті саланың уәкілетті органның, білім беру саласындағы 

жергілікті атқарушы органның интернет-ресурсында орналастыру арқылы 

қайырымдылық көмек қаражатын пайдалану және оның қозғалысы жөніндегі 

қызметтің нәтижелері туралы жұртшылықты хабардар етеді. 

 

6. ҚАМҚОРШЫЛЫҚ КЕҢЕСІНІҢ ҚЫЗМЕТІ 

 

Қамқоршылық кеңесінің қызметтері төмендегідей: 

- білім беру ұйымдарының білім алушылары мен тәрбиеленушілерінің 

құқықтарының сақталуына, сондай-ақ колледж есебіне түсетін 

қайырымдылық көмектің жұмсалуына қоғамдық бақылауды жүзеге асыру; 

- колледж жарғысына өзгерістер және/немесе толықтырулар енгізу 

туралы ұсыныстар әзірлеу; 

- колледжді дамытудың басым бағыттары бойынша ұсыныстар әзірлеу; 

- колледжге қайырымдылық көмек түрінде түскен қаржы қаражатын 

бөлуге қатысу және оны мақсатты жұмсау туралы шешім қабылдау; 

- колледж бюджетін қалыптастыру кезінде ұсыныстар әзірлеу; 

- тиісті саланың уәкілетті органына немесе білім беру саласындағы 

жергілікті атқарушы органға Қамқоршылық кеңес анықтаған колледж 

жұмысындағы кемшіліктерді жою туралы ұсыныстар енгізу; 

- колледж директорының білім беру қызметін ұсыну, қайырымдылық 

көмекті пайдалану туралы есептерін тыңдау және жетім балалар мен ата-

анасының қамқорлығынсыз қалған балаларды орналастыру жөнінде шаралар 

қабылдау; 

- колледж қызметінің мәселелері бойынша конференцияларға, кеңестерге, 

семинарларға қатысу; 

- колледж қызметімен, Білім беру ұйымының білім алушылары мен 

тәрбиеленушілеріне ұсынылған жағдайлармен танысу, олармен колледж 

психологының қатысуымен әңгіме өткізу. 

Колледждің қызметкерлері Қамқоршылық кеңестің құзыретіне жататын 

сұрақтар бойынша ақпарат беруге көмек көрсетеді. 

 

7. ҚАМҚОРШЫЛЫҚ КЕҢЕСІ ЖҰМЫСЫНЫҢ ТОҚТАЛУЫ 

 

7.1. Қамқоршылық кеңесінің жұмысы мынадай жағдайда тоқтатылады: 

- білім басқармасының немесе білім беру саласындағы жергілікті атқару 

органының бастамасы бойынша; 

- колледж жұмысын тоқтатқанда және қайта құрылғанда. 

7.2. Қамқоршылық кеңес мүшесінің жұмысы мынадай жағдайда 

тоқтатылады: 

- кеңес мүшесінің жеке бастамасымен; 

- мәжіліске себепсіз үш рет қатарынан келмегенде Қамқоршылық  

кеңесінің құрамынан шығарылады; 

- «ОҚМА» АҚ жанындағы медицина колледжі ұйымдастырған кеңесте 

төрт ай болмаған кезде. 

